
Član 11.

Ova odluka stupa na snagu osmog dana od 
dana objavljivanja u “Službenom glasniku Grada 
Gradačac”.   

8.

Na osnovu člana 13. stav (2) alineja 5. 
Zakona o principima lokalne samouprave u FBiH 
(“Službene novine FBiH”, broj 49/06 i 51/09), člana 
6. Zakona o sportu („Službene novine TK“, br.8/10), 
člana 11. Odluke o uslovima i načinu korištenja 
sportskih objekata u vlasništvu općine Gradačac 
(„Službeni glasnik općine Gradačac“, br.10/18),  
člana 21. stav (1)  tačka 7. Statuta Grada Gradačac 
(„Službeni glasnik Grada Gradačac“, broj 10/22), na 
prijedlog Gradonačelnika, Gradsko vijeće Grada 
Gradačac, na 16. redovnoj sjednici održanoj 
29.04.2026.godine, d o n o s i
  

O   D   L   U   K   U
o produženju roka za upravljanje i održavanje 

sportskog objekta u izgradnji
Stadiona „Banja Ilidža“ sa pratećim sadržajima 

i opremom koji su u funkciji objekta,
Javnom preduzeću „Parkinzi“ doo Gradačac

    

Član 1.

Ugovor o povjeravanju na upravljanje i 
održavanje sportskog objekta u izgradnji Stadiona 
„Banja Ilidža“ sa pratećim sadržajima i opremom koji 
su u funkciji objekta, neposrednom pogodbom JP 
„Parkinzi“ doo Gradačac broj:08/2-31-24/19 od 
19.04.2019.godine i njegov anex broj:08/2-27-
1346/21 od 10.06.2021.godine koji su zaključeni 
između Grada Gradačac i Javnog preduzeća 
„Parkinzi“ doo Gradačac, ističu 11.06.2026.godine.                                            

Grad Gradačac je saglasan da se Javnom 
preduzeću „Parkinzi“ doo Gradačac, koje obavlja 
djelatnosti od javnog društvenog interesa i kojima je 
neposrednom pogodbom povjeren na upravljanje i 
održavanje sportski objekat u izgradnji Stadion 

„Banja Ilidža“ sa pratećim sadržajima i opremom koji 
su u funkciji objekta, produži rok za upravljanje i 
održavanje, a koji je izgrađen na zemljištu 
označenom kao:

- k.č.br. 243 Stadion „Banja Ilidža“ stadion 
površine 28262 m2 i poslovna zgrada u 
vanprivredi površine 2243 m2, upisana u el. 
z.k.ul.br. 3750 k.o.Gradačac II  i     

- k.č.br. 238 Lahve pašnjak 1.klase površine 
31568 m2 upisana u el.zk.ul.br.724 k.o. 
Gradačac II, posjednika i vlasnika Grad 
Gradačac sa 1/1, 

radi obavljanja registrovane djelatnosti-rad sportskih 
objekata, bez naknade. 

Član 2.

Povjeravanje na upravljanje i održavanje 
sportskog objekta u izgradnji se produžava za vrijeme 
od 5 (pet) godina.

Član 3.

Upravitelj je dužan bez naknade obezbijediti 
Gradu Gradačac korištenje stadiona za održavanje 
različitih manifestacija, a drugim korisnicima uz 
prethodno pribavljenu pisanu saglasnost Grada 
Gradačac, kao i obezbijediti održavanje sljedećih 
aktivnosti na stadionu:

- održavanje općinskih i kantonalnih školskih 
takmičenja u atletici prema utvrđenim 
programima rada (atletska staza, prostor iza 
stativa, jama za skok u dalj I svlačionice),

- odigravanje revijalnih nogometnih utakmica 
r e p r e z e n t a c i j e  N S O  G r a d a č a c  s a 
reprezentacijama ostalih saveza ili klubova 
(teren I svlačionice),

- odigravanje finalnih utakmica općinskog i 
kantonalnog KUP-a (teren I svlačionice),

- održavanje priprema za takmičenje za 
odbojkaški, košarkaški i rukometni klub iz 
Gradačca (atletska staza, prostor iza stativa i 
jama za skok u dalj),

-  u slučaju formiranja atletskog kluba u Gradačcu 
omogućiti trening i takmičenje (atletska staza, 
prostor iza stativa i jama za skok u dalj).

Član 4.

Upravitelj je dužan omogućiti trenažni 
proces svim selekcijama NK „Zvijezda-Gradačac“ iz 
Gradačca (seniori, juniori, kadeti, pioniri, pretpioniri, 
škola fudbala I ŽNK), kao i svim sportskim 
klubovima odnosno sportskim organizacijama koji za 
to pokažu interes, a nemaju sportske terene ili su 
privremeno spriječeni da ih koriste, nesmetano 
korištenje sportskog objekta u izgradnji Stadiona 
„Banja Ilidža“ sa  pratećim sadržajima i opremom 
koji su u funkciji objekta, na osnovu godišnjeg 
programa korištenja objekta, koji će izrađivati 
sportski klubovi odnosno sportske organizacije.

Četvrtak, 30.04.2026.god.SLUŽBENI GLASNIK GRADA GRADAČAC 4/26Strana 195



Program korištenja stadiona sa uslovima 
korištenja se svake godine dostavlja na saglasnost 
Gradskom vijeću, zajedno sa izvještajem komisije o 
kontroli provođenja ove odluke.

Sportski  klubovi  odnosno sportske 
organizacije koji dostave program korištenja, vršiće 
organizaciju utakmica u skladu sa takmičarskim 
kalendarom, a u saradnji sa JP „Parkinzi“ doo iz 
Gradačca, vodeći računa o stepenu završenosti i 
upotrebljivosti sportskog objekta u izgradnji 
Stadiona „Banja Ilidža“.

Član 5.

Obaveza organizatora sportskog takmičenja 
jeste da zaključenjem posebnog ugovora ispoštuje 
odredbu člana 72. Zakona o sportu, a koja se odnosi 
na bezbijednost održavanja sportskih takmičenja, 
odnosno suzbijanje nasilja i nedoličnog ponašanja 
gledalaca na sportskim takmičenjima. 

Član 6.

Upravitelj je dužan sportski objekat u 
izgradnji Stadion „Banja Ilidža“ sa  pratećim 
sadržajima i opremom koji su u funkciji objekta, 
upotrebljavati samo u skladu sa namjenom, te ga 
održavati u ispravnom stanju pažnjom dobrog 
domaćina, a isti ne može sportski objekat u izgradnji 
niti pojedinačne poslovne prostore davati u 
podzakup, bez prethodne pisane saglasnosti 
Gradskog vijeća.

Član 7.

Upravitelj može vršiti investiciona ulaganja 
u sportski objekat u izgradnji, samo uz prethodnu 
pisanu saglasnost Gradskog vijeća.

Nabavke za odobrena investiciona ulaganja 
mogu se vršiti samo  po procedurama propisanim 
Zakonom o javnim nabavkama i putem Komisije za 
javne nabavke Grada Gradačac, u čijem radu 
obavezno učestvuje ovlašteni  predstavnik 
upravitelja.

Podatke o provedenom postupku za 
odobreno investiciono ulaganje, Komisija za javne 
nabavke dostavlja upravitelju i nadležnoj službi.

K o n t r o l u  p r o v o đ e n j a  o d o b r e n o g 
investicionog ulaganja vršiće Komisija za kontolu 
provođenja ove odluke.

Za investiciona ulaganja koja su izvršena bez 
prethodne saglasnosti Gradskog vijeća, ne može se 
tražiti naknadna saglasnost, a po isteku trajanja ove 
odluke ista ostaju u vlasništvu Grada Gradačac.             

Član 8.

Upravitelj je dužan plaćati troškove tekućeg 
održavanja sportskog objekta.

Podzakupci sportskog objekta, uključujući  
NK  „Zvijezda-Gradačac“, drugi sportski klubovi i 

organizacije kao i podzakupci poslovnih prostora, 
dužni su snositi sve troškove koji nastanu korištenjem 
prostora. 

Isti su dužni prije početka korištenja izvršiti 
p r i j a v u  n a d l e ž n i m  k o m u n a l n i m  i 
elektrodistributivnim službama radi ugradnje, 
evidentiranja i korištenja mjernih uređaja (brojila za 
električnu energiju I vodu), te snositi troškove 
potrošnje prema stvarnom utrošku, kao i obezbijediti 
i snositi troškove organizovanog odvoza otpada, 
uključujući prijavu nadležnom komunalnom 
preduzeću i obezbjeđenje odgovarajućih posuda za 
otpad (kante, kontejneri i sl.) u skladu sa važećim 
propisima.

Član 9.

Upravitelj je dužan u svako doba omogućiti 
Gradu Gradačac pristup imovini, radi provjere stanja 
u kome se nalazi, načina korištenja I održavanja.     

Kontrolu provođenja ove odluke vršiće 
komisija formirana od strane Gradonačelnika, a u 
čijem sastavu će biti i jedan predstavnik upravitelja. 
Komisija će podnositi izvještaje Gradskom vijeću 
najmanje jednom godišnje.

Član 10.

Prava i obaveze između Grada Gradačac i JP 
„Parkinzi“ doo Gradačac u vezi produženja ugovora 
o povjeravanju na upravljanje i održavanje sportskog 
objekta u izgradnji će biti regulisana anexom na 
ugovor koji će u ime Grada zaključiti Gradonačelnik,  
uz dato mišljenje Gradskog pravobranilaštva.

Član 11.

Grad Gradačac kao vlasnik sportskog 
objekta u izgradnji  Stadion „Banja Ilidža“ sa  
pratećim sadržajima i opremom koji su u funkciji 
objekta, nastavlja sa izgradnjom sportskog objekta u 
saradnji sa JP „Parkinzi“ doo Gradačac, uvažavajući 
pravila poslovanja preduzeća, osnivačke i druge akte. 

Član 12.

Ova odluka stupa na snagu 8. dana od dana 
objavljivanja u „ Službenom glasniku Grada 
Gradačac“.

